
Янра, чӑваш сӑмахӗ!
(Уяв сценарийӗ)

И.Н. О Р Л О В А , Л .Г. А Г А Ф О Н О В А , Ш упаш карт и пӗт ӗм ӗш ле еӑт ам  п ӗ л ӳ  паракан  24 -м ӗш  ш култ а чӑваш  
чӗлхи вӗрент екенсем

Тӗллевӗсем: кашни вӗренекене Тӑван ҫӗр-шы- 
ва, тӑван чӗлхене юратма хавхалантарасси; хамӑр 
пурӑнакан ҫӗре упрама вӗрентесси; ачасен пул- 
тарулӑхне, тавҫӑрулӑхне, тимлӗхне аталантарасси.

Кирлӗ хатӗрсем: компьютер, проектор, экран, 
6уклет тумалли А4 форматлӑ хутсем, тӗрлӗ тӗслӗ 
кӑранташсем, карточкӑсем, клей, хачӑ, сас паллисем 
тата номерсем лартнӑ тӗрлӗ тӗслӗ хутсем.

У я в  ю х ӑ м ӗ
Зала чӑваш тӗррипе, И.Я. Яковлева халалласа кӑларнӑ стена 

хаҫачӗсемпе илемлетнӗ, кӗнеке куравӗ йӗркеленӗ.
Сцена ҫине ертсе пыракансем тата чӑваш тумӗ тӑхӑннӑ 

вӗренекенсем тухаҫҫӗ.

1 - м ӗ ш  е р т с е  п ы р а к а н .  Б1рӑ кун пултӑр, 
хаклӑ ачасем тата хисеплӗ хӑнасем! Чи малтанах ирӗк 
парсамӑр сире пурне те ытарайми илемлӗ, хаваслӑ 
ҫурхи ӑшӑ кунсем ҫитнӗ ятпа саламлама. Ҫак ҫурхи 
кунсенче сире сарӑ хӗвел пек ӑшӑ кӑмӑл, ырӑ туйӑм- 
ӗмӗт, хаваслӑ кулӑ, иксӗлми телей сунатпӑр!

2 - м ӗ ш  е р т с е  п ы р а к а н .  Б1рӑ кун, чӑваш 
чӗлхине юратакансем!

1 - м ӗ ш  е р т с е  п ы р а к а н .
Чӑваш ҫӗрӗ -  юратнӑ ҫӗр-шывӑм -  
Ҫулсерен ҫӗнелсе улшӑнать!
Сӗм вӑрман, ылтӑн хир, Атӑл нтывӗ -  
Тӗрлӗ халӑх кунта пурӑнать.

2 - м ӗ ш  е р т с е  п ы р а к а н .
Кам-ха, кам ҫак халӑха пӗлмест:
Вӑл ҫӗр пин сӑмахпала пуплет,

Ҫӗр пин юрӑ-ҫемӗ кӗвӗлет,
Ҫӗр пин тӗслӗ тӗрӗ вӑл тӗрлет...

1 - м ӗ ш  е р т с е  п ы р а к а н .
Чӑваш чӗлхи -  тӑван чӗлхе!
Эс -  чи пахи, эс -  чун уҫҫи.
Чӑваш чӗлхи -  тӑван чӗлхе,
Пин чӗлхерен чи ҫепӗҫҫи.

2 - м ӗ ш  е р т с е  п ы р а к а н .
Ҫак чӗлхепе эп калаҫатӑп,
Куллен ҫыратӑп та вулатӑп.
Ҫак чӗлхепе эп мухтанатӑп,
Куллен-кунах ӑса туптатӑп.

1 - м ӗ ш  е р т с е  п ы р а к а н .  Паянэпирсирӗнпе 
«Янра, чӑваш сӑмахӗ!» КВН ирттерӗпӗр. Эпир паян 
чӑваш  чӗлхи пуянлӑхне, илемлӗхне, ҫепӗҫлӗхне 
кӑтартӑпӑр. Халӑхӑмӑрӑн чӗлхине, йӑли-йӗркине 
сыхласа хӑварас, чӑн чӑваш ҫынни пулас тесен тӑван 
ҫӗре юратмалла, чӑвашла вуламалла, калаҫмалла, юр- 
ламалла, ташламалла.

2 - м ӗ ш  е р т с е  п ы р а к а н .
Атьӑр пӗрле ларар-и?
КВНа пуҫлар-и?
Пӗрле вӑйӑ вьшяр-и,
Хамӑра кӑтартар-и?

1 - м ӗ ш  е р т с е  п ы р а к а н .  Амӑртӑва 
хутшӑнакансем паян 7 А тата 7 Б класс ачисем. Вӗсен 
пултарулӑхне хаклакансем -  хисеплӗ хӑнасемпе 
вӗрентекенсем!

2 - м ӗ ш  е р т с е  п ы р а к а н .  Халӗ командӑсем

хӑйсемпе паллаштараҫҫӗ. Сирӗн ушкӑн ятне, девиз- 
не, эм6лемине маларах хатӗрлемеллеччӗ. Кунсӑр 
пуҫне Ш упашкарта кӑларакан пӗр-пӗр продукцие 
рекламӑламалла. Тархасшӑн!
Командӑсем хӑйсемпе паллаштараҫҫӗ. Кашни хӑйӗн рекламине 

кӑтартать.

1 - м ӗ ш е р т с е п ы р а к а н. Ҫырулӑхчен чӑваш 
халӑхӗн сӑмах вӗҫҫӗн ҫӳрекен пултарулӑхӗ анлӑ 
сарӑлнӑ. Ҫавӑпа та пирӗн халӑхӑн тупмалли юмахсем 
нумай. Халӗ сирӗн хӑшӗ-пӗрин тупсӑмне тупмалла. 
Кашни тӗрӗс хуравшӑн пӗрер 6алл илетӗр.

1. Пӗр пӳртре пин ҫын пурӑнать, кӗме-тухма шӑтӑк ҫук. 
(Хӑяр.)

2. Алӑсӑр, пуртӑсӑр пӳрт лартӗ. (Кайӑк.)
3. Пӗр майра пин хут пӑхса макӑртать. (Сухан.)
4. Хӑй ҫаврака -  уйӑх мар, хӳреллӗ -  шӑши мар, еш- 

ӗл -  вӑрман мар. (Ҫарӑк.)
5. Урасӑр утать, алӑсӑр шаккать. (Сехет.)
6. Вӗрмест, ҫыртмасть -  ҫынна кӗртмест. (Ҫӑра.)
7. Вӑкӑр мар -  м ӑйракаллӑ, старик мар -  сухаллӑ. 

(Качака.)
8. Хӗлӗн-ҫӑвӗн сип-симӗс ларать. (Хыр, чӑрӑш.)
9. Хӗлле шурӑ, ҫулла сӑрӑ. (Мулкач.)
10. Каҫхине вӑранать, кӑнтӑрла ҫывӑрать. (Тӑмана.)
2 - м ӗ ш е р т с е п ы р а к а н. Тепӗр конкурс -  

тимлӗх конкурсӗ. Сире «Пуянпа Куян» сӑвӑ вуласа 
паратӑп, пӗрремӗш команда сӑвӑри «Куян» сӑмаха 
шутлать. Тепӗр команда -  «Пуян» сӑмаха.

Сӗмсӗр Пуян вӑрмантан 
Тытса килнӗ пӗр Куян.
Куян калать Пуяна:
«Пуян, яр-ха эс мана,
Мул паратӑп эп сана».
Пуян ярать Куяна.
Куян калать Пуяна:
«Улталарӑм эп сана», -  
Тӳрех сикет вӑрмана.
Ҫапла Куян Пуяна
Улталӗ-ши чӑнахах? («Пуян» -  6, «Куян» -  5.)

1 - м ӗ ш е р т с е п ы р а к а н.
Чӗлхемӗр пулсан -  эпир пуян,
Чӗлхемӗр пулсан -  эпир патвар,
Чӗлхемӗр пулсан -  эпир мӑнаҫ,
Чӗлхемӗр пулсан -  эпир хастар!

2 - м ӗ ш е р т с е п ы р а к а н. Шупашкар -  Чӑваш 
Респу6ликин тӗп хули. Пирӗн юратнӑ хула ҫулсерен 
илемленсе, ҫӗнелсе тата хӑтлӑланса пынӑшӑн пурсӑмӑр 
та чунтан савӑнатпӑр. Тепӗр конкурс -  ШУПАШКАР 
сӑмахри сас паллисене ы лмаш тарса лартса ҫӗнӗ 
сӑмахсем тӑвасси.

1 - м ӗ ш е р т с е п ы р а к а н.
Упрар тӑван чӗлхемӗре -  
Чун-чӗрери хӗлхемӗре!
Унпа эпир ялан ҫӗнтернӗ,
Ҫӗр-шыв ятне ҫӳле ҫӗкленӗ.

2 - м ӗ ш е р т с е п ы р а к а н. Чӑваш ҫӗр- 
шывӗнче ырӑ, ӗҫчен, пултаруллӑ ҫынсем пурӑнаҫҫӗ. 
Мӗн ӗлӗкрен чӑвашсем хӑйсен сӑпайлӑхӗпе палӑрнӑ.

Чӑваш Респу6ликинче нумай паллӑ ҫын -  писатель- 
семпе поэтсем, композиторсемпе художниксем, ар- 
тистсемпе ученӑйсем -  ҫуралса ӳснӗ. Камсем-ха вӗсем, 
чӑваш ятне ҫӗклекенсем, чӑваш халӑхӗн мухтавлӑ 
ҫыннисем?

«Пирӗн паллӑ ентешсем» кроссвордпа ӗҫлени.
1

2

3

4

5

6

7

1. Чӑваш халӑхӗн мухтавлӑ ывӑлӗ, летчик-космонавт. 
(Николаев.)

2. Ӑсчах, 17 томлӑ словарь авторӗ. (Ашмарин.)
3. Чӑваш халӑхне ҫутта кӑлараканӗ. (Яковлев.)
4. Пирӗн ентеш, Аслӑ Елчӗкре ҫуралса ӳснӗ паллӑ этно- 

педагог, академик. (Волков.)
5. «С удра» комеди авторӗн , паллӑ ком позиторӑн 

хушамачӗ. (Павлов.)
6. «Нарспи» поэма авторӗ. (Иванов.)
7. Пирӗн ентеш, граждан вӑрҫин паттӑрӗ, пултаруллӑ 

командир. (Чапаев.)
1 - м ӗ ш е р т с е п ы р а к а н.

Эп -  чӑваш ачи. Саватӑп 
Хамӑрӑн чӑваш ҫӗрне.
Вӑл кипке те ман, сӑпка та,
Ӑна манмӑп ӗмӗрне.

2 - м ӗ ш е р т с е п ы р а к а н.
Эп -  чӑваш ачи. Саватӑп 
Чӗвӗл-чӗвӗл чӗлхене,
Юратап юрра-сӑвва та,
Купӑса та, кӗслене.

3-мӗш класс ачисем пурне те юрӑпа саламлаҫҫӗ.

1 - м ӗ ш е р т с е п ы р а к а н. Тепӗр ӗҫ -  син- 
квейн тӑвасси. 1-мӗш ушкӑнӑн «тӑван чӗлхе» сӑмах 
майлашӑвӗпе ӗҫлемелле, 2-мӗш ушкӑнӑн -  «тӑван 
ҫӗр-шыв» ӑнлавпа синквейн тумалла.

Икӗ ушкӑн та синквейн туса ӑна вуласа парать.

2 - м ӗ ш е р т с е п ы р а к а н. Халӗ эпир сирӗнпе 
клоуз-тестпа ӗҫлетпӗр. Сирӗн ваттисен сӑмахӗсене 
тӗрӗс вӗҫлемелле, пӑнчӑсем вырӑнне кирлӗ цифрӑсене 
лартмалла.

-  Ӗҫ алӑ ҫумне ... [1) ҫыпҫӑнать; 2) ҫыпҫӑнмасть; 
3) пырса ларать. ]

-  Ӗҫ апат ыйтмасть, вӑл ... [1) выҫтарса вӗлерет;
2) хӑй тӑрантарать, 3) перекетлет.]

-  Ӗҫ вӑл ӗҫленӗ май хӑех ... [1) тухса пырать; 2) 
вӗрентсе пырать; 3) манӑҫса пырать.]

4. Ӗҫ вӑл -  ... [1) ӗмӗр илемӗ; 2) пурнӑҫ илемӗ; 3) 
кил илемӗ.]

5. Ӗҫ ӗҫлесси ... [1) тӳрӗ выртасси мар; 2) хӑяккӑн 
выртасси мар; 3) чалӑш выртасси мар.]

6. Ӗҫ ҫӗклет, ... [1) ӳркев ӳкерет ; 2) наян ӳкерет\ 
3) ӗҫчен ӳкерет.\

7. Ӗҫ тӑрантарать, кахал ... [1) пӑсатъ\ 2) юсать\
3) чапа кӑларатъ.\

8. Ӗҫ ш уратмасть, ... [1) савӑнӑҫ шурататъ\ 
2) хуйхӑ шурататъ\ 3) кахал шуратаъ.\

1 - м ӗ ш  е р т с е  п ы р а к а н .  Жюри пӗтӗмлетӳ 
тунӑ вӑхӑтра 8-мӗш класс хӗр ачисем пире чӑваш 
ташшипе савӑнтарӗҫ.

Чӑваш ташши.

2 - м ӗ ш  е р т с е  п ы р а к а н .  Чӑваш ачи чӑвашах 
пултӑр! Пирӗн респу6ликӑра чӑваш сӑвви, чӑваш

юрри янраса тӑтӑр! Ҫулсем иртсен пирӗн ачасенчен 
анлӑ тавракурӑмлӑ, ҫивӗч ӑс-тӑнлӑ чӑваш ӑсчахӗсем, 
ҫыравҫисем, вӗрентӳҫисем, чӑвашлӑхшӑн тӑрӑшакан 
ӗҫченсем ҫитӗнӗҫ. Апла пулсан чӑвашӑн пуласлӑхӗ 
пирӗн алӑра!

Жюри членӗсем ӑмӑртӑва пӗтӗмлетсе ҫӗнтерӳҫӗсене диплом 
парса чыслаҫҫӗ, КВНа хутшӑннӑ вӗренекенсене -  сертификат.

Пурте пӗрле «Илемлӗ, илемлӗ» юрӑ юрлаҫҫӗ.

1 - м ӗ ш  е р т с е  п ы р а к а н .  Ҫакӑнпахамӑрӑн 
КВНа вӗҫлетпӗр. Тавтапуҫ сире пурне те!

2 - м ӗ ш  е р т с е  п ы р а к а н .  Таймапуҫ сире 
пурне те!


